
1. ДИРЕКТИВА 2011/95/ЕУ НА ЕВРОПСКИОТ ПАРЛАМЕНТ И СОВЕТОТ од 13 декември 2011 година за стандарди кои треба да ги исполнат лицата кои се државјани на трети земји или се лица без државјанство за да се квалификуваат како корисници  на меѓународна заштита, за еднаков статус за бегалци или за лица со право на супсидијарна заштита и за содржината на дадената заштита; 2. ДИРЕКТИВА 2013/32/EУ НА ЕВРОПСКИОТ ПАРЛАМЕНТ И НА СОВЕТОТ од 26 јуни 2013 година за заедничка постапка при доделување и повлекување на меѓународната заштита; 3. ДИРЕКТИВА 2013/33/EУ НА ЕВРОПСКИОТ ПАРЛАМЕНТ И НА СОВЕТОТ од 26 јуни 2013 година за утврдување на стандарди за прием на баратели на меѓународна заштита и 4. ДИРЕКТИВА НА СОВЕТОТ 2001/55 НА ЕВРОПСКИОТ ПАРЛАМЕНТ И НА СОВЕТОТ од 20 јули 2001 за минимум стандарди за давање на привремена заштита во случај на масовен прилив на раселени лица кои не се во можност да се вратат во нивната земја и воспоставување рамнотежа меѓу активностите на земјите членки при прием на раселени лица, како и при поднесувањето на последиците од таквите активности.

1.
Опис на состојбите во областа и дефинирање на проблемот
1.1
Опис на состојбите

Во легислативата на Република Македонија уставно прокламираното право на азил, што Републиката го гарантира на странците и на лицата без државјанство, прогонети заради демократско политичко уверување и дејствување (член 29 став 2 од Уставот), уредено е со Законот за азил и привремена заштита (,,Службен весник на Република Македонија” бр.49/03, 66/07, 142/08, 146/09, 166/12, 101/15, 152/15, 55/16 и 71/16).

Интегрирањето во Европската Унија преставува јасно и недвосмислено изразен стратешки интерес и приоритетна цел на Република Македонија, се до нејзиното полноправно членство во Европската Унија. Eдно од основните барања за интеграција на Република Македонија во Eвропската Унија е усоглaсување на  националното законодавство со законодавството на Европската Унија.

Во тој контекст, со новиот Предлог закон за меѓународна и привремена заштита се врши во значителна мера висок степен на усогласување со европското acquis односно законодавство во  областа на азилот односно меѓународната заштита.

1.2
Причини за проблемите кои се предмет на разгледување            

Состојбите кои се предмет на уредување со предложениот закон не биле предмет на уредување, од причини што дури сега се создадоа предуслови за нивно уредување. 
2. 
Цели на предлог регулативата

Целта на законодавецот ќе биде преку креирање на нормативни решенија да се изврши усогласување со европските директиви во областа на азилот односно меѓународната заштита и тоа: 1.ДИРЕКТИВА 2011/95/ЕУ НА ЕВРОПСКИОТ ПАРЛАМЕНТ И СОВЕТОТ од 13 декември 2011 година за стандарди кои треба да ги исполнат лицата кои се државјани на трети земји или се лица без државјанство за да се квалификуваат како корисници  на меѓународна заштита, за еднаков статус за бегалци или за лица со право на супсидијарна заштита и за содржината на дадената заштита; 2. ДИРЕКТИВА 2013/32/EУ НА ЕВРОПСКИОТ ПАРЛАМЕНТ И НА СОВЕТОТ од 26 јуни 2013 година за заедничка постапка при доделување и повлекување на меѓународната заштита; 3.ДИРЕКТИВА 2013/33/EУ НА ЕВРОПСКИОТ ПАРЛАМЕНТ И НА СОВЕТОТ од 26 јуни 2013 година за утврдување на стандарди за прием на баратели на меѓународна заштита и 4.ДИРЕКТИВА НА СОВЕТОТ 2001/55 НА ЕВРОПСКИОТ ПАРЛАМЕНТ И НА СОВЕТОТ од 20 јули 2001 за минимум стандарди за давање на привремена заштита во случај на масовен прилив на раселени лица кои не се во можност да се вратат во нивната земја и воспоставување рамнотежа меѓу активностите на земјите членки при прием на раселени лица, како и при поднесувањето на последиците од таквите активности.
3.
Можни решенија (опции)

3.1
Опис на решението „не прави ништо“  Доколку не се усвои Предлог законот  во правец на нормативно уредување, нема да се изврши усогласување со европските директиви во областа на азилот.
3.2 Опис на можните решенија (опции) за решавање на проблемот 

Содржински Предлог законот е поделен на на 10 глави и тоа: I. Општи одредби; II. Постапка за признавање право на азил; III. Престанок, поништување и укинување на правото на азил; IV. Исправи; V. Правна положба; VI. Доброволно напуштање и доброволна репатријација; VII Примена на одредби за протерување; VIII Право на привремена заштита; обработка и заштита на лични податоци; IX Прекршочни одредби и X. Преодни и завршни одредби.

Со Предлог законот се овозможува висок степен на усогласеност со европското законодавство во областа на азилот односно меѓународната заштита, што е основен предуслов за интеграција на Република Македонија во Европската унија.
4. Проценка на влијанијата на регулативата


Можни позитивни и негативни влијанија од секоја од опциите:

4.1
Економски влијанија 


Понудената опција нема да предизвика трошоци за економијата во областа на вработувањето и конкурентноста. Нормативните решенија нема да имаат влијание врз малите и средни претпријатија и други економски субјекти.  
4.2  Фискални влијанија 

За усвојување на предложениот закон не се потребни дополнителни фискални средства. 
4.3 Социјални влијанија 

Предлог законот ќе има влијание врз баратели на азил, баратели на азил кои се малолетни лица, малолетни лица без придружба и ранливи лица,како и лица со статус бегалец или лице под супсидијарна заштита.
Влијанија врз животната средина 

Со предложените решенија на утврдените проблеми нема да се влијае врз воздухот, почвата, нема да има ефект на стаклена градина, бучава, био-диверзитет, а со тоа што нема влијание врз наведените делови на природата, нема да има ниту директно или индиректно влијание врз здравјето на луѓето.  
4.5
Административни влијанија и трошоци – 

а) трошоци за спроведување
Со Предлог законот не се предвидува воспоставување на нови органи, односно нова институција, ниту пак се проширува надлежностите и организацијата на Министерството за внатрешни работи. За имплементација на наведениот закон, не се потребни нови човечки ресурси и нивна обука, ниту пак дополнителни инвестиции во канцелариски простор, опрема и слично.   
б)трошоци за почитување на регулативата 


Со предложените законски решенија не се предлага воведување на нови административни оптоварувања, формалности и трошоци, односно не се предвидени нови трошоци за издавање на лиценци, дозволи и друго за правните и физичките лица, со што не се влијае врз конкурентноста. 
5.
Консултации

5.1
Засегнати страни и начин на вклучување 
Предметниот Предлог на закон го изготви меѓуресорска работна група, составена од преставници од сите релевантни институции, (Министерство за внатрешни работи и  Министерство за труд и социјална политика), кои имаат ингеренции како во постапката, така и во интеграцијата на барателите за признавање на право на азил, со партнерство на Канцеларијата на УНХЦР (Високиот комесаријат за бегалци на Обединети нации) во Скопје, како и експертска советодавна поддршка преку TAIEX (Инструмент за техничка помош и размена на информации) инструментот на Европската Комисија.

Предлог законот беше доставен на мислење и до Европската Комисија во Брисел и во истиот се инкрорпорирани нивните забелешки.

5.2 Преглед на добиените и вградените мислења 
Предлог законот беше доставен на мислење и до Европската Комисија во Брисел и во истиот се инкрорпорирани нивните забелешки.

5.3
Мислењата кои не биле земени предвид и зошто 
Во подоцнежна фаза од проценката на влијанието на регулативата ќе бидат земени во предвид мислењата на надлежните министерства и тела по предложената содржина.  
6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

Предложените законски решенија ќе имаат позитивно влијание врз јакнење на процедуралните гаранции на барателите на азил, јакнење на правата на лица со статус на бегалец или лице под супсидијарна заштита, како и нивната интеграција. Со предлог законот се постигнува висок степен на усогласеност со европското законодавство во областа на азилот односно меѓународната заштита.
6.2
Ризици во спроведувањето и примената на секое од можните решенија (опции)


При спроведувањето и примената на предложените законски решенија, постојат ризици во однос на непочитување на законските обврски од страна на барателот на азил или институциите кои го применуваат.
6.3
Препорачано решение со образложение

Со предложените законски решенија се врши јакнење на процедуралните гаранции на барателите на азил, јакнење на правата на лица со статус на бегалец или лице под супсидијарна заштита, како и нивната интеграција. Со предлог законот се постигнува висток степен на усогласеност со европското законодавство во областа на азилот односно меѓуанродната заштита.
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области

Со донесување на предметниот закон, ќе предизвика потреба од менување на други закони и подзаконски акти.

7.2
Потребни подзаконски акти и рок за нивно донесување

Во предметниот закон се утврдува основ за донесување на подзаконски прописи во рок од шест месеци од ден на влегување во сила на овој закон.
7.3
Органи на државната управа, државни органи и други органи надлежни за спроведување

Министерство за внатрешни работи, Министерство за труд и социјална политика
7.4 Активности за обезбедување на ефикасно спроведување на предлогот на закон

Министерството за внатрешни работи и Министерство за труд и социјална политика ќе преземат активности за целосна имплементација на предметните решенија. Ќе следува обука на вработените во Министерството за внатрешни работи и Министерство за труд и социјална политика кои ќе го применуваат законот.  

8.
Следење и евалуација

      8.1 
Начин на следење на спроведувањето Резултатите од предложените законски решенија ќе се следат преку утврдување начинот на постапување со баратели на азил, почитување на пропишаната постапка, како и остварување на правата на барателите на азил и лицата со статус на бегалец или лице под супсидијарна заштита.

Истото ќе биде сигурен показател дека ново предложените решенија се добро осмислени и практично спроводливи.  

8.2
Евалуација на ефектите од предлогот на закон и рокови Резултатите од предложените законски решенија ќе се следат од донесување на подзаконските прописи.
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:








_____________                                                                                             ..................................................


                                потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                                                   ...........................................
потпис на министерот 

